
GOUVÈNÈ CUOMO ANONSE AKÒ SOU LWA KI KONSÈNEN DEVLOPMAN EKONOMIK JWÈT NAN UPSTATE 

NY LA 

 

Gouvènè Andrew M. Cuomo, Kolidè Majorite Sena a, Dean Skelos ak Jeff Klein, ak Pòtpawòl Asanble a, 

Sheldon Silver te anonse jodi a yon akò sou Lwa ki konsènen Devlopman Ekonomik Jwèt nan Upstate NY la, 

ki pral defini kat destinasyon jwèt touristik nan Upstate New York epi stimile touris ak devlopman 

ekonomik nan rejyon an.  

 

“Akò jodi a ak Asanble Lejislatif la ap defini stasyon jwèt touristik nivo mondyal pou atire touris nan 

Upstate New York, jenere aktivite ekonomik pou biznis lokal epi kreye plizyè milye djòb byen peye kote 

nou bezwen sa plis,” te deklare Gouvènè Cuomo. “Lejislasyon sa se youn pa enpòtan ki franchi nan efò nou 

pou nou alafwa kapitalize sou devlopman ekonomik sa ak potansyèl touristik nou epi pou nou mete fen ak 

sitiyasyon kote eta vwazen yo ki gen jwèt legalize lakay yo pran resèt ki ta dwe ale nan lekòl nou yo. M ap 

tann pou m kontinye travay ak kòlèg mwen yo nan Asanble Lejislatif la pou fè ‘plan jwèt’ devlopman 

ekonomik sa tounen yon reyalite “ 

 

Ko-Dirijan Kowalisyon Majorite Sena a, Dean G. Skelos te di konsa, “Akò sa trase wout pou devlopman 

ekonomik enpòtan fèt nan tout Upstate New York epi pral konstwi sou efò nou pou revitalize kominote, 

envesti nan lekòl epi bay alejman sou enpo fonsye nan tout eta a. M ap remèsye Gouvènè a, Pòtpawòl la, 

ak Prezidan Kous nan Sena a, John Bonacic -- ki te jwe gwo wòl nan reyalizasyon akò sa -- pou gwo travay 

yo te fè. Plan sa, si votan yo apwouve l, pral yon gwo avantaj pou Upstate New York ak pou tout rejyon ak 

eta a.” 

 

Ko-Dirijan Kowalisyon Majorite Sena a ak Dirijan Konferans Demokratik Endepandan, Jeffrey D. Klein te di 

konsa, “Nou bezwen bay kominote nan nò ak nan sant New York nouvo opòtinite pou stimile ekonomi 

lokal yo ak pou konstwi yon strateji kwasans alontèm. Si moun New York dakò se yon fason eklibre ak 

entelijan pou fè sa, rejyon sa yo pral resevwa youn nan pi bèl opòtinite depi plizyè ane. Si w gade byen, 

plan sa prezante yon opòtinite klè pou founi plizyè santèn milyon dola nan finansman adisyonèl pou lekòl 

ak timoun nou yo. Mwen kontan akò sa tabli bon kritè, ki pa politik, pou chwa stasyon Nouyòkè merite. 

Mwen felisite kòlèg mwen yo pou tèt ansanm yo otou yon avanpwojè solid ki bay devlopman ekonomik, 

fnansman lekòl nou yo, ak alejman taks fonsye priyorite sou tout lòt bagay.” 

 

Pòtpawòl Asanble Sheldon Silver te di konsa, “Ogmantasyon jwèt kazino gen posiblite pou l bay yon boustè 

ekonomik nan plizyè rejyon upstate, kreye nouvo djòb epi ogmante chans eta nou an erkonèt kòm yon vre 

destinasyon vakans. Lòt eta te fè esperyans benefis jwèt epi votan pral gen chans pou yo deside jounen 

jodi a.” 

 

Senatè John Bonacic te di konsa, “Pandan senkantan, Catskills te toujou ap chèche pou jwèt se yon fason 

pou devlope ekonomi ki chita sou touris ou an. Avanpwojè sou jwèt la ka kreye plizyè milye djòb upstate. 

Jounen jodi a, nouyòkè ka chwazi – kenbe lajan nou nan Eta a pou kreye djòb, amelyore edikasyon, epi bay 

okasyon pou moun amize yo nan stasyon touristik; ouben ede Connecticut, New Jersey, ak 

Massachusetts.\ Jounen jodi a se popilasyon an ki pou deside.” 

 

Prezidan Komite Kous ak Paryaj ak Manm Asanble Gary Pretlow te di konsa, “Akò nou an pou mete kazino 

nan Catskills, Southern Tier ak nan Capital Region bon pou ekonomi lokal la, ekonomi eta a ak pou moun New 

York. Li pral mete plizyè santèn Nouyòkè nan travay epi ede konsolide tout eta a antanke yon destinasyon 

touristik pou moun ki nan tout peyi a. Mwen felisite kolèg mwen nan Asanble a, Gouvènè a ak Senatè a pou 

kapasite yo pou yo chita ansanm pou fè lide ekstraòdinè sa tounen yon reyalite nan eta nou an.” 

 

Plan an gen ladan detay enpòtan sa yo:  

 

Adrès Stasyon Jwèt Touristik: 

• Lejislasyon an otorize kat stasyonjwèt touristik pou amelyore devlopman touris. Stasyon jwèt touristik 

pral chwazi sou baz konpetisyon ki chita sou enpak devlopman ekonomik rejyon an.  

• Stasyon jwèt touristik otorize nan twa rejyon: rejyon eta a: Hudson Valley–Catskill, rejyon Capital District-

Saratoga, ak Eastern Southern Tier. Yon rejyon ka genyen jiska de kazino si konsèy ki syeje nan eta a 

detèmine sa.  

• Okenn stasyon jwèt touristik pa ka otorize nan Westchester, Rockland, New York City, ouben Long Island. 

Pral genyen yon peryòd esklizivite setan kote Eta a pa pral lisansye okenn lòt stasyon jwèt.  

 

Regleman ak Seleksyon: 

• Komisyon Jwèt Eta a pral sipèvize regleman stasyon jwèt touristik.  

• Komisyon Jwèt la nommen yon konsèy kote manm yo gen espètiz nan finans ak devlopman, ki pral 

detèmine montan depans kapital minimòm ak frè lisans ki obligatwa pou yon demandè stasyon jwèt 

touristik nan chak rejyon epi fè seleksyon yo.  

o To taks sou machin distribitè otomatik pral egal ak to taks sou enstalasyon jwèt lotri videyo nan 

chak rejyon ki nan limit aktyèl ant 37% ak 45% depandan rejyon an.  

o To taks la sou jwèt tab pral 10%. 

o Peman ki egziste nan sektè kous la pou prayaj ak elvaj pral konsève. 

o Pa pral genyen okenn stasyon jwèt touristik ak akò esklizivite tribal.  

• Konsèy la pral blije evalye aplikasyon pou stasyon jwèt touristik sou kritè spesifik: 70 pousan desizyon 

sou anplasman yon stasyon jwèt touristik pral chita sou faktè aktivite ekonomik ak devlopman komèsyal; 

20 pousan sou faktè enpak lokal ak anplasman; epi 10 pousan sou faktè mendèv.  

o Sipò lokal pou aplikasyon pou Stasyon dwe montre li se yon egzijans limit pou aplikasyon an.  

• Komisyon Jwèt la otorize pou l envestige konpetans demandè lisans jwèt la, san bliye repitasyon ak 

stabilite finansye li, epi defini kritè pou lisansye endividi ak biznis kap travay nan, ouben fè afè ak, stasyon 

touristik la.  

• Se komisyon jwèt Eta a k ap regile stasyon jwèt touristik ak tout endistri sèvis konèks yo. Minimòm laj 

legal pou jwe nan stasyon jwèt touristik ap 21 lane, epi fimen pap otorize nan kat stasyon jwèt touristik yo. 

 

Tout Lokalite ki Benefisye Ed nan Edikasyon Ogmante: 

• 10% sou resèt Eta yo pral separe mwatye mwatye ant minisipalite kap resevwa ak konte pak resevwa a. 

10% resèt Eta a pral ale nan lòt konte nan rejyon nan kote stasyon jwèt touristikr la sitiye pou bay alèjman 

taks ouben asistans nan edikasyon. 80% resèt taks Eta a pral sèvi nan tout eta a pou edikasyon elemantè 

ak segondè ouben alejman taks fonsye. Ed edikasyon an pral ajoute epi pral rantre nan fòmil edikasyon ki 

egziste nan eta deja. 

• Si referandòm sou jwèt la vote, 10% nan resèt jwèt Eta a pran nan enstalasyon jwèt endyen yo pral 

distribiye nan konte nan chak zòn esklizivite respektif ki pa resevwa lòt pataj resèt esklizivite. 

 

Abòde Pwoblèm jwèt aza ak Trichri: 

• Fon pou problèm jwèt aza pral ajoute atravè yon enpozisyon $500 frè anyèl sou tout machin lajan ak 

jwèt tab. Stasyon jwèt touristik pral mande pou devlope pwogram jwèt aza konplè, epi pati nan desizyon 

pou anplasman yon stasyon jwèt touristik pral chita sou kalite pwoblèm ppwogram jwèt aza aplikan an. 

Tout Stasyon Touristik pral gen obligasyon pou yo genyen politik esklizyon, epi regleman an prevwa bay 

moun dwa retire tèt yo nan Stasyon jwèt touristik yo. 

• Yo ajoute nouvo seri lwa penal sou jwèt pou anpeche trichri nan stasyon Jwèt touristik. Yo konsidere 

Cyber kafe lotri kòm spesifikman kriminèl. 

 

Prevansyon Koripsyon: 

• Pozisyon enspektè jeneral jwèt eta a otorize pou anpeche koripsyon nan Komisyon Jwèt la 

 

Akò ak Indian Gaming:  

• Esklizivite zòn jwèt Endyen afime.  

 

Tminal Lotri Videyo: 

• Lejislasyon an otorize Nassau ak Suffolk OTB fè yon enstalasyon lotri videyo nan chak nan anplasman OTB 

yo ak yon maksimòm 1.000 machin nan chak anplasman.  

• Sizoka referandòm sou jwèt a pa ta vote, Komisyon Jwèt la otorize pou tabli sou yon baz konpetitif kat 

enstalasyon jwèt lotri, youn nan chak rejyon, nan Capital District, Eastern Southern Tier, Catskills, ak Konte 

Nassau, sou baz kritè resèt kap jenere ak devlopman ekonomik. Enstalasyon jwèt lotri videyo adisyonèl 

nan New York pral jwenn nouvo finansaman pou èd nan edikasyon.  

 

Pou wè avanpwojè a, ale sou: part 1, part 2, ak part 3 (memo here).  

